
					এই পাতাটির মুদ্রণ সংশোধন করা প্রয়োজন। 
পরিশিষ্ট
GÑq
অনন্ত প্ৰধান ব্যক্তি, সে সভার সভাপতি হতে পাবাটা তার পক্ষেই পরম সম্মানের ব্যাপার । সভাপতি হিসাবে অনন্তের গুণকীর্তনের দ্বারা তাকে সম্মানিত করার জন্য।
সত্য কথা বলতে কি, বন্দেমাতরম সংগীতের পর ভুবনের বিশ মিনিট ব্যাপী ভূমিকায় অনন্তের নির্লজ প্রশংসা কীর্তন সমস্ত সভাটিকে লজ্জা সংকোচের অস্বস্তিতে বারবার কাঠ কবে দেয়। ভুবন যেন বারংবার ইলিগত দেয় যে গান্ধী সুপ্রিল করঞ্জন যতীন্দ্রনাথ পাটল আছে বটে কিন্তু প্রধানত আমাদের এই অনন্তলালের জন্যই তারা আছে। নইলে
६ठ 1
অনন্ত বুদ্ধিমান। বক্তৃতা দিতে উঠে সে ভুবনের অতিশয়োক্তির কোন সবিনয় প্রতিবাদের ভূমিকা পর্যন্ত করে না। কিছুক্ষণ নতমুখে হাতজোড় করে নীরবে দাঁড়িয়ে থাকে। ভুবনের মত আহাম্মক সংসারে অনেক আছে বলে অনন্তের মত বুদ্ধিমানদের এই ধরনের কৌশল আবিষ্কার করতে হয়েছে। তা ছাড়া উপায় কি। হাজার তিনেক মানুষ যে জড়ো হয়েছে। সভায়, তাদের মোট সমগ্ৰ চেতনাই যে চরম বিচার এবং সে চেতনা শাস্তা চালাকিবাজীর অতীত । ওরা বোঝে, ওবা মর্ম ধরতে পারে । ওরা যে বোঝে, ওরা যে মর্ম ধবতে পারে-এইটুকু জ্ঞানই তো যে-কোন রাজনীতিকের দুৰ্গম পথের সর্বনিম্ন কানাকড়ি পাথেয় । ভুবন ন্যাকামি করেছে, তোমরা তা বুঝেছি, আমিও তা বুঝেছি, এ বিষয়ে একটি কথা না বলেও আমি তাই মাথা হােঁট কবে জোড় হাতে তোমাদের সামনে দাঁড়িয়ে রইলাম। আমি অবশ্য মস্ত লোক, বিরাট ব্যক্তি, ভুবন যে আসলে খুব ভুল কথা বলেছে তা নয়, কিন্তু বোকার মত এমনভাবে আমাকে সে বড় করেছে যে তাতে আমার বড়ত্ব লজ্জায় মুখ ফুটে বক্তৃতা সুরু করতে পারছে না ।
অনন্ত চমৎকার বক্তৃতা দেয়-ক্রুদয়গ্রাহী বক্তৃত। তার আরস্তুটাই অদ্ভুত-একেবারে যেন নিজের আমীয়স্বজনের ঘরোয়া একটা সমাবেশে পারিবারিক কোন গুরুতর বিষয়ে সে কথা সুৰু করেছে ।
-আমি অনেকক্ষণ বলব। আমার অনেক কথা বলার আছে। আপনাদের ধৈর্য ধরে শূনতে হবে। একবার যদি দেশের দিকে তাকদন, মায়ের অবস্থােটা একবার যদি বুঝবার চেষ্টা করেন
হবিজনদের কথা সে তোলে প্ৰায় আধঘণ্টা বলার পর, ভারত-মাতার মজুর সন্তানদের অন্যায় অসন্তোষের মর্ম ব্যাখ্যা করার প্রসঙ্গে। হরিজনরা এদেশের আদর্শ সেবক, আদর্শ শ্রমিক। শিবের মত তারা কর্মসমুদ্র মন্থনের বিষ গ্ৰহণ ক’রে সৃষ্ট বক্ষণ করে, নিজেরা সব ত্যাগ করে দূবে শ্মশানে মশানে মহাযোগীব জীবন যাপন করে।
--অম্পৃশ্যতা তাই আমাদের চরম অভিশাপ। অস্পৃশ্যতা দূর না করে স্বাধীনতার স্বপ্ন আমাদের কোনদিন সফল হবে না। স্বাধীনতার সাধনায় সকলের অগ্রগামী কে, কে আমাদের স্বাধীনতা কামনার মূর্ত প্ৰতীক ? তিনি গান্ধীজি। তার দিকে তাকালে কি দেখি ? তিনি সর্বত্যাগী-তীর ত্যাগের তুলনা একমাত্র তিনি। গান্ধীজিকে অস্পশ্য করে দূরে সরিয়ে রেখে স্বাধীনতাব কথা আমরা ভাবতে পারি কি ? তেমনই আমাদের সমাজে যারা সর্বত্যাগী, যাদের ত্যাগের তুলনা একমাত্র তারাই দেখাতে পেরেছে আমাদের অস্পৃশ্য হয়েও আমাদেরই সেবায় জীবন দিয়ে, সেই হরিজনদের আগে বুকে না টেনেও আমরা স্বাধীনতার কথা ভাবতে পারি না। হবিজন আন্দোলনের এই মর্ম কথা
ঠিক এইখানে উঠে দাঁড়িয়ে পাকা স্পষ্ট পরিষ্কার গলায় বলে, আমি একজন হরিজ, । প্রতিনিধি, এই সভায় উপস্থিত শ-দুই হরিজনেব পক্ষ থেকে আমি কয়েকটি গুরুতর কথা নিবেদন কবতে চাই। আগামী কাল আমাদের প্রতিনিধি গান্ধীজির সঙ্গে সাক্ষাৎ করতে যাত্রা করবে। বিষয়টির গুৰুত্ব এত বেশী, সকলোব এ বিষয়ে জানা এত দরকার যে বাধ্য হয়ে সভার কাজে বাধা দেওয়ার জন্য সকলের কাছে ক্ষমা প্রার্থনা করছি।
ভুবন বলে, পরে বলবে, পরে। বসে পড়ে, বসে পড়ে। সভার চারিদিক থেকে রব ওঠে ; বলতে দিন । বলতে দিন । আমরা শুনতে চাই । বলতে দিন । এটুকু সোজা পরিস্কার স্পষ্ট খোলা গলায় বিষয়টির গুরুত্ব বর্ণনা করে, স্বয়ং গান্ধীজিকে টেনে এনে, সভায় প্রবল কীেতুহল সঞ্চার করা কঠিন নয়। এ কৌতুহল না মিটিয়ে সভার কাজ চালানােও সম্ভব হয় না। একটু ইতস্তত করে অনন্ত মুখে হাসি ফুটিয়ে দু’হাত তুলে সভার কলরব শাস্ত করে, পাকাকে ডেকে বলে, তুমি এখানে উঠে এসো। এখানে দাঁড়িয়ে दgा ।
একটু সাহসের সঙ্গে দাঁড়িয়ে দৃঢ়ভাবে দাবী করলে এটুকু সুযোগ যে কেউ পেতে পারে। আসল বাকিটা আসে তখন। এভাবে সভায় উত্তেজিত প্রত্যাশা সঞ্চার করিয়ে তা মেটাতে না পারলে, সত্যসত্যই সভার বিচারে গুরুত্বপূর্ণ কথা বলতে না পারলে বিপরীত প্রতিক্রিয়া দেখা দেয়, কুদ্ধ হয়ে সকলে টিটকারী দেয়। পাঁচু তাই বুদ্ধ নিশ্বাসে প্রতীক্ষা করে। পাকা কি সামলাতে পারবে ?
মঞ্চে উঠে সভাপতির টেবিলের কোণে একটি হাত রেখে মাথা উঁচু সোজা সামনের দিকে তাকিয়ে পাকা সুরু করে, মাননীয় সভাপতি মহাশয় ও উপস্থিত দেশভক্ত ভদ্রমহােদয়গণ
নিজের বয়স ও অভিজ্ঞতার অভাব, নাম ও প্রতিষ্ঠার অভাব, নিছক একটু সাময়িক কৌতুহল f কৌতুহল ] ভিন্ন তার কথা শুনতে সভার লোকের কোনরূপ ইচ্ছার অভাব, সব যেন পাকা ভুলে গেছে। তার এক অদ্ভুত আত্মসমাহিত ভাব,

		 এই পাতা শেষ সম্পাদিত হয়েছে ১১:০৪টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

